
©2023 АҚКК. Барлық құқықтар қорғалған. 

 Үміткердің сәйкестендіру 
нөмірі: 
 

АҚКК біліктілік 

комиссиясы 

 

  

ҚАРАША 2023ж.  

  

Басқарушылық есеп 
  
Бөлінген уақыт: 3 сағат  
  
Бұл емтиханда 5 тапсырма қамтылған, оның әрқайсысы бірнеше бөлімнен тұрады. 

➢ Бес тапсырманың барлығын орындаңыз. 
➢ Тапсырмаларға жауаптарға арналған жұмыс дәптерінде жауап беріңіз. 
➢ Есіңізде болсын, емтихандық модульдегі кез келген жазбалар 

бағаланбайды, алайда Сіз оған өзіңізге ыңғайлы болу үшін жазба 
енгізіп (яғни оны шимай дәптер ретінде қолданып) отырсаңыз болады. 

➢ Әр тапсырмаға жауап жаңа парақтан басталуы тиіс. 
➢ Емтихан аяқталғаннан кейін жауаптарға арналған жұмыс дәптерін 
тапсырыңыз. 
➢ Жақшаның ішінде әр тапсырманың атауынан кейін оның ең жоғары 
балы келтірілген. 
➢ Уақытты жұмсау бойынша ұсыныс: 
1-тапсырма, 20 балл 30 –  36 минут 
2-тапсырма, 15 балл 22 –  27 минут 
3-тапсырма, 15 балл 22 –  27 минут 
4-тапсырма, 50 балл 75 –  90 минут 

Уақыттың жиыны: 150 – 180 минут 

➢ Барлық ақшалай шамалар есептік бірлікпен (е.б.),  
осы емтиханда қолданылатын халықаралық ақшалай өрнекпен 
көрсетілген. 
➢ Қаржылық емес және программаланбайтын калькуляторларды 
қолдануға рұқсат етіледі. 

 
НАЗАР АУДАРЫҢЫЗ! 

Емтихандық буклетті емтихандық бөлмеден шығаруға ТЫЙЫМ САЛЫНАДЫ. Сіз 
емтихандық буклетті тапсыруыңыз қажет. 
 
ЕМТИХАНДЫ БАСТАУҒА РҰҚСАТ АЛМАЙЫНША БҰЛ ПАРАҚТЫ АШПАҢЫЗ. 

Барлық құқықтар қорғалған. Бұл басылымның ешбір бөлімін заңнамамен тікелей көзделген 

жағдайларды санамағанда, АҚКК компаниясының алдын-ала рұқсатын алмайынша жаңғыртуға, 

деректерді сақтауға және өңдеуге арналған қандай да бір жүйеде сақтауға немесе электронды немесе 

механикалық құралдарды, соның ішінде ксерокөшірмелеуді, ақпаратты сақтауға немесе іздеуге 

арналған қандай да бір құрылғыларға жазуды қолданумен қандай да бір нысанда беруге болмайды. 

АҚКК компаниясының рұқсатын алуға арналған сұратуларлы мына мекенжай бойынша жолдап 

отыру керек: kvalkom@psad.kz 

mailto:kvalkom@psad.kz

1-тапсырма (18 балл) 

Орталықтандырылмаған басқару құрылымы бар Альтон компаниясының бірнеше бөлімшелері бар. А 

бөлімшесі бір ғана өнімді шығарады, оның бір бөлігі сыртқы нарықта сатылады, екінші бөлігі 

трансферт арқылы Б бөлімшесіне беріледі. Б бөлімшесі А бөлімшесінің өнімін өзінің өніміне қосады, 

ол кейіннен сыртқы нарықта сатылады. 

Төменде А және Б бөлімшелерінің өнімдерінің өзіндік құны бойынша деректер ұсынылған. 

Шығындық баптар 

А 

бөлімшесінің 

өнімі 

Б 

бөлімшесінің 

өнімі 

Негізгі өндірістік материалдар мен қосалқы бөлшектер 8 38 

А бөлімшесінен трансфер бойынша компонент  48 

Негізгі жұмысшылардың еңбегі 4 7 

Айнымалы өндірістік үстеме шығындар 3 25 

Тұрақты өндірістік үстеме шығындар 4 27 

Буып-түю және дистрибьюци шығындары, айнымалы бөлім  2 3 

 

А бөлімшесі жылына сыртқы нарықта 50 е.б. бағамен 15 000 өнім бірлігін сатады және 48 е.б. 

бағамен 7 000 өнім бірлігін Б бөлімшесіне трансфер арқылы береді (буып-түю және дистрибьюция 

шығындарын шегергендегі сыртқы сату бағасы, себебі компания ішінде бұл шығындарды айналып 

өтуге болады). 

Бөлімшелердің менеджерлері арасында трансфер арқылы берілетін өнімнің бағасы бойынша 

келіспеушілік туындады. Б бөлімшесінің менеджері 48 е.б. бұл бөлімшелер арасында беру үшін тым 

жоғары баға деп санайды. Оның пікірінше, трансферттік баға А бөлімшесінің айнымалы 

шығындарынан және ең төменгі келісілген үстеме ақыдан тұруы тиіс және жалпы алғанда 20 е.б. 

құрауы тиіс. Бұл әр бөлімшенің пайдасына қосқан үлесті теңестіруге мүмкіндік береді. 

Әрбір бөлімше бойынша сату бағасына байланысты сұраныс зерттелді:  

  А бөлімшесінің өнімі 

Сатылу бағасы, е.б. 20 50 60 

Сұраныс, мың бірл. 35 15 10 

    
  Б бөлімшесінің өнімі 

Сатылу бағасы, е.б. 160 170 180 

Сұраныс, мың бірл. 12 10 6 

 

Альтон компаниясы ең үлкен сұранысты қанағаттандыру үшін жеткілікті қуаттылықтарға ие. 

Талап етіледі: төменде келтірілген сұрақтарға жауап беріңіз. 

1.1. А бөлімшесінің сыртқы нарықта сатылатын өнім бірлігіне қатысты айнымалы шығындарды 

есептеңіз. 

1.2. B бөлімшесінің сыртқы нарықта сатылатын өнім бірлігіне қатысты айнымалы шығындарды 

есептеңіз (буып-түю және дистрибьюция шығындарын шегергендегі А трансферттік өнімінің 

айнымалы шығындарын ғана ескере отырып). 

 

 

 

 

1.3. Алдыңғы есептеулер мен бағаның әртүрлі деңгейлерін ескере отырып, А бөлімшесінің өнімін 

сыртқы нарықта сату үшін оның оңтайлы санын есептеңіз. 

 

 

 

 

 

 

 

 

 

1.4. Алдыңғы есептеулер мен бағаның әртүрлі деңгейлерін ескере отырып, Б бөлімшесінің өнімін 

сыртқы нарықта сату үшін оның оңтайлы санын есептеңіз. 

 

 

 

 

1.5. А бөлімшесінің трансферттік бағасы 48 е.б. деңгейінде қалатын нұсқаға арнап әр түрлі сұраныс 

деңгейлері үшін В бөлімшесінің пайдасына қосатын үлесті есептеңіз. 

.  

 

 

 

 

1.6. Алдыңғы сұрақта алынған сату нұсқасы Альтон компаниясы үшін оңтайлы болып табыла ма, 

соны анықтаңыз. Жауабыңызды сандармен негіздеңіз. Сатылған бірліктердің мұндай саны 

кезінде бөлімшелер арасында пайда қалай бөлінеді. 

 

 

 

 

1.7. Альтон компаниясының А және Б бөлімшелері А бөлімшесінің өнімінің трансферттік бағасын 20 

е.б. деңгейінде келіскен жағдайда, Б бөлімшесі сұраныстың әртүрлі нұсқаларында пайдаға 

қандай үлес қосатынын есептеңіз. Компания үшін тұтастай алғанда өнімнің қандай саны оңтайлы 

болады және әрбір бөлімше пайдаға қандай үлес қосады. 

2-тапсырма (12 балл) 

Гольштейн компаниясы қорлардың есебіндегі шығындар мен дебиторлық берешекті оңтайландыру 

үшін қажетті зерттеулер жүргізеді. 

Компанияда экономикалық негізделген тапсырыс әдісін қолданған тиімді ме, жоқ па, соны анықтау 

қажет. 

Компания келесі жылы оның өніміне сұраныс 370 000 бірлікті құрайды деп санайды. Әдетте, 

Гольштейн компаниясы тауарға жыл бойы жылдық сұраныстың 15% мөлшерінде біркелкі тапсырыс 

береді. Тапсырысты өңдеу құны 880 е.б., ал бірлікті сақтау құны жылына 6,00 е.б. болады деп 

күтілуде. Гольштейн компаниясындағы өнімнің сақтандыру (буферлік) қоры 15000 бірлікті құрайды 

және дәстүрлі әдіспен тапсырыстар кезінде де, экономикалық негізделген тапсырыс әдісін қолданған 

кезде де сақталуы тиіс. 

Сондай ақ Гольштейн компаниясы сатып алушыларға тауардың ақысы ерте төлегені үшін 

жеңілдіктер енгізу мүмкіндігін қарастыруда. 

Гольштейн компаниясы 20 күн ішінде төлейтін сатып алушылар үшін ерте төлемге 3% жеңілдік 

ұсынды және сонымен бірге берешекті төлеудің ең ұзақ мерзімін белгіледі – жеңілдікті пайдаланғысы 

келмейтін сатып алушылар үшін 40 күн. Сатып алушылардың 30% - ы ұсынылған жеңілдікті 

пайдаланады деп күтілуде. 

Дебиторлық берешекті жинау бойынша жақсартылған рәсімдердің және ерте бастан ақы төлеу 

бойынша жеңілдіктерді енгізудің арқасында әкімшілік және операциялық шығыстар жылына 750 000 

есептік бірлікке қысқарады деп күтілуде. 

Қазіргі уақытта Гольштейн компаниясының дебиторлық берешегі 23 млн е.б. құрайды, ал несиеге 

сату жылына орта есеппен 68,4 млн е.б. жүзеге асырылады. Несиеге сату деңгейі өзгермейді деп 

күтілуде. Компания жылдық 5% мөлшерлеме бойынша қысқамерзімді қарыздарды тартуда. 

Бір жылда 365 күн. 

Талап етіледі: төменде келтірілген сұрақтарға жауап беріңіз. Барлық нәтижелерді бүтін санға 

дейін дөңгелектеп отырыңыз. 

 

2.1. Гольштейн компаниясы үшін экономикалық негізделген тапсырыстың мөлшерін есептеңіз. 

 

 

 

 

2.2. Ағымдағы тапсырыс саясаты бойынша және экономикалық негізделген тапсырыс өлшемінің 

үлгісін пайдаланған кездегі тапсырыстарды орналастыру және сақтау құнын есептеңіз. 

2.3. Тапсырыс мөлшерінің экономикалық негізделген моделін енгізу кезінде компания қандай 

үнемдеуге немесе артық шығындарға ие болады? Голдштейн компаниясына экономикалық 

негізделген тапсырыс мөлшерінің моделін енгізген дұрыс па, жоқ па, соны түсіндіріңіз. 

 

 

 

 

 

 

 

2.4. Голдштейннің компаниясына ерте бастан ақы төлеу үшін жеңілдік енгізген дұрыс па, жоқ па, 

соны есептеп, түсініктеме беріңіз. 

 

 

 

 

 

 

 

 

 

 

 

 

 

2.5. Сатып алушылардың тек 30%-ы жеңілдікті пайдаланады деп болжаңыз. Компания қандай ең 

үлкен жеңілдікті ұсына алатынын есептеңіз? 

3-тапсырма (8 балл) 

Людмила компаниясы инвестициялық жобаларды қарастырады. Бюджет жобалардың бірінің 

пайдасына бөлінеді. 

  1-жоба, е.б. 2-жоба, е.б. 

Капиталды бастақы салу         45 000         45 000    

Пайда (залал)  

1-жыл бойынша         10 000           5 000    

2-жыл бойынша          12 000         25 000    

3-жыл бойынша         32 000         27 000    

4-жыл бойынша           7 000         15 000    

4-жылдың соңында 

күтілетін қалдық құн            9 000           9 000    

 

Пайда тозу мөлшері шегерілгеннен кейін есептеледі. Тозу сызықтық әдіспен есептеледі. Капитал 

құны 8%. 

Пайыздар мен өтелімділік мерзімін жүзден бір бөлікке, ал ақша бірліктерін бүтінге дейін 

қысқартыңыз. 

Талап етіледі: төменде келтірілген сұрақтарға жауап беріңіз. Қажетті есептеулерді ұсыныңыз. 

3.1. 1-жоба бойынша орташа инвестицияланған капиталға орташа жылдық пайда нормасын есептеңіз   

 

 

 

 

 

3.2. 2-жоба бойынша орташа инвестицияланған капиталға орташа жылдық пайда нормасын есептеңіз  

 

 

 

 

 

3.3. 1-жоба бойынша өтелімділік мерзімін есептеңіз.  

 

 

 

 

3.4. 2-жоба бойынша өтелімділік мерзімін есептеңіз. 

 

 

 

 

3.5. 1 және 2-жоба бойынша таза келтірілген құнды есептеңіз. 

3.6. Людмила компаниясына есептеу нәтижелері бойынша қандай жобаны таңдау керек? Неліктен 

екенін қысқаша түсіндіріңіз. 

4-тапсырма (12 балл) 

Соната компаниясы музыкалық аспаптар шығарып сатады. Компания түсімділікті арттыру жолдарын 

іздеуде. Экономикалық бөлім өндірістік жүйені «дәл уақытында» (JIT) енгізу туралы ұсыныс жасады. 

Компанияның экономикалық бөлімінің есептеулері бойынша JIT жүйесін енгізу компания 

шығындарына келесі өзгерістер енгізеді 

По расчетам экономического отдела компании внедрение системы JIT даст следующие изменения в 

издержках компании:  

Қоймалық шығындар және дистрибьюциялық шығындар нөлге дейін барады   

Сапасын тексеру – 20%-ға азаяды, 

Логистика және жүк тасымалдау - 40%-ға азаяды, 

Машинамен өңдеу– 10%-ға азаяды,  

Негізгі жұмыскерлердің еңбегі – 30%-ға артады, 

Жабдықты баптау саны – 10%-ға артады. 

2024 жылғы смета:  

1 бірлікке Пианино  Контрабас  Арфа  

Негізгі жұмыскерлердің еңбегі, е.б. 860 750 670 

Негізгі материалдар, е.б. 1570 1850 1230 

  Пианино  Контрабас  Арфа  

Өндіру жоспарлануда, бірл.  12000 16000 14000 

Аспаптың партиясын тестілеу, рет  24 32 28 

Қабылданған және орындалған тапсырыстардың 

саны  400 400 500 

Жабдықтың жұмыс сағаттары (мың сағат)  870 640 540 

 

Жылдық үстеме шығыстар  

  Тұрақты, мың е.б.   Айнымалы, е.б. 

Жабдықты баптау  11500   

7500 аспаптың легін 

тестілеу үшін  

Қоймалық шығындар және 

дистрибьюция шығындары 12700   

1800 орындалған 

тапсырыс үшін  

Сапасын тексеру 15300   

6200 аспаптың легін 

тестілеу үшін 

Логистика және жүк 

тасымалдау 12800   

600 орындалған 

тапсырыс үшін 

Машинамен өңдеу 55400   

35 жабдықтың 1 сағат 

жұмысы үшін  

 

Жоғарыда келтірілген 2024 жылға арналған жоспарларды ескере отырып, Соната компаниясы «дәл 

уақытында» (JIT) жүйесін енгізген жағдайда қол жеткізілетін жалпы жылдық үнемдеуді есептеңіз. 

Талап етіледі: төменде келтірілген сұрақтарға жауап беріңіз. Қажетті есептеулерді ұсыныңыз. 

4.1. Негізгі жұмысшылардың еңбегі бойынша жылдық өзгерісті есептеңіз. 

4.2. Қоймалық және дистрибьюция шығындары бойынша айнымалы құрамдас бөліктің жылдық 

өзгеруін есептеңіз. 

 

 

 

 

4.3. Сапаны тексеру бойынша айнымалы құрамдас бөліктің жылдық өзгеруін есептеңіз. 

 

 

 

 

4.4. Логистика және жүк тасымалдау бойынша айнымалы құрамдас бөліктің жылдық өзгеруін 

есептеңіз. 

 

 

 

 

4.5. Машинамен өңдеу бойынша айнымалы құрамдас бөліктің жылдық өзгеруін есептеңіз. 

 

 

 

 

4.6. Жабдықты баптау бойынша айнымалы құрамдас бөліктің жылдық өзгеруін есептеңіз. 

 

 

 

 

4.7. Тұрақты шығындардың жылдық өзгеруін есептеңіз.  

 

 

 

 

4.8. Sonata компаниясы «дәл уақытында» (JIT) жүйесін енгізген жағдайда қол жеткізілетін жалпы 

жылдық үнемдеуді есептеңіз. 

5-тапсырма (50 балл) 

Төмендегі сұрақтардың әрқайсысы үшін ең жақсы жауапты таңдаңыз. Барлық 20 сұрақ бойынша 

жауабыңызды белгілеңіз. Әр сұраққа бір ғана жауап беріңіз. Барлық сұрақтарға жауап беріңіз. Сіздің 

бағаңыз дұрыс жауаптардың жалпы санына негізделеді. 

 

5.1. Төменде келтірілген P(1)E(2)S(3)T(4)L(5)E(6) талдау факторларының тізімін талданатын 

факторға орай дұрыс сәйкестіктер орналастырыңыз (талданатын фактор түрінің атауындағы бірінші 

әріп бойынша сәйкес келуі). 

- Адамдардың ақша жұмсауға бейімділігі 

- Жаңартылатын энергияны қолдау 

- Арнайы тарифтер 

- Жұмыссыздық үрдісі 

- Халық саны және халықтың өсу қарқыны 

- Байланыс инфрақұрылымы 

- Қолда бар табыс деңгейі 

- Мемлекеттік субсидиялар деңгейі 

О а) 4 2 6 1 2 3 2 1; 

О б) 2 6 1 2 3 4 2 1; 

О в) 6 1 2 3 4 2 1 2; 

О г) 1 2 3 4 6 2 1 2. 

 

Келесі ақпарат 5.2, 5.3 және 5.4 тапсырмаларына қатысты. 

«Карина» компаниясы өнімнің екі түрін шығарады, олар туралы нормативтік ақпарат төменде 

келтірілген:  

Көйлек 1 (К1) е.б. 

Бағасы 110 

Материалдар (2 м - 6 е.б.)   

Еңбек (5 сағат - сағатына 12 е.б.)    

Жабдықтар (5 сағат - сағатына 1,5 е.б.)   

  

Көйлек 2 (К2) е.б. 

Бағасы 130 

Материалдар (3 м - 10 е.б.)   

Еңбек (4 сағат - сағатына 12 е.б.)    

Жабдықтар (4 сағат - сағатына 1,5 е.б.)   

 

Келесі есептік кезеңде ресурстар бойынша келесі шектеулер орын алады деп болжануда:  

Материалдар – 4000 м. 

Еңбек – 7000 сағ. 

Жабдықтың қуаттылығы – 8000 сағ. 

Көйлек 1 бойынша сұраныс болжамдар бойынша 800 бірлікпен шектеледі, Көйлек 2 сұраныс 

бойынша шектеулер жоқ. 

С – «Карина» компаниясы бойынша пайдаға салынатын үлесті барынша көбейту болсын. 

 

5.2. «Карина» компаниясы бойынша пайдаға салынатын үлесті барынша көбейтудің нысаналы 

функциясының теңдеуін таңдаңыз. 

О а) С=38К1+52К2; 

О б) С=30,5К1+46К2; 

О в) С=110К1+130К2; 

О г) С=130К2. 

5.3. «Карина» компаниясы үшін еңбек пен материалдар бойынша шектеулер жүйесін таңдаңыз. 

О а) 60К1+48К2<=7000, 12К1+30К2<=4000; 

О б) 60К1+48К2<=7000, 2К1+3К2<=4000; 

О в) 5К1+4К2<=7000, 12К1+30К2<=4000; 

О г) 5К1+4К2<=7000, 2К1+3К2<=4000. 

 

5.4. «Карина» компаниясы үшін жабдықтың жұмысы мен сұраныс бойынша шектеулер жүйесін 

таңдаңыз. 

О а) 5К1+4К2<=8000, К1<=800; 

О б) 7,5К1+6К2<=12000, К1<=88000; 

О в) 7,5К1+6К2<=12000, К1<=800; 

О г) 5К1+4К2<=12000, К1<=8000. 

 

Келесі ақпарат 5.5 және 5.6 тапсырмаларға қатысты. 

Компания нормативтік шығындар бойынша өзіндік құнын калькуляциялау жүйесін қолданады, 

компания өз өнімдерінің бірі бойынша мынадай деректерді ұсынды: 

Смета бойынша өндіріс, бірл.  3000 

Материалдар, 1 бірл.- е.б. (8,5 кг - 20 е.б.) 170 

Нақты өндіріс, бірл. 2920 

Материалдар, сатып алынды және пайдаланылды 

21600 кг  507600 е.б. 

 

5.5. Материалдың бағасы бойынша ауытқудың шамасын есептеп көрсетіңіз. 

О а) 75600 (О); 

О б) 75600 (П); 

О в) 86870 (О); 

О г) 86870 (П). 

 

5.6. Материалды пайдалану бойынша ауытқудың шамасын есептеп көрсетіңіз. 

О а) 75670(П); 

О б) 75670(О); 

О в) 64400 (П); 

О г) 64400 (О). 

 

5.7.  Компания есептеулерді жүргізіп, жалпы шығындардың формуласын шығарды: 

Y=62000+0.3x, 

Мұндағы Y – ай сайынғы шығындар, х – белсенділік деңгейі, ол негізгі персоналдың жұмыс 

сағаттарымен өлшенеді.  

Негізгі персоналдың жұмыс сағаттарымен көрсетілген ай сайынғы белсенділік деңгейлері  

регрессиялық талдау және уақыт қатарларына негізделген үлгінің көмегімен анықталады:  

А = 65000+12м, 

Мұндағы А – маусымдық фактордың есебінсіз белсенділіктің ай сайынғы деңгейі, м – айдың нөмірі. 

Бір айда 130 маусымдық индекс 125-ке тең. 

Ай сайынғы жалпы шығындарды есептеп көрсетіңіз:  

О а) 87935 е.б.; 

О б) 86960 е.б.; 

О в) 81968 е.б.; 

О г) 102460 е.б. 

 

 



Қараша 2023ж. Басқарушылық есепке алу 

14 ©2023 АҚКК. Барлық құқықтар қорғалған. 

 

 

5.8. Компания А және Б өнімдерін шығарады. Келесі жылға арналған өнімді сату жоспары А және Б 

өнімдерін 3-те 5 қатынаста сатуды, сатудан түскен жылдық түсім 700 000 е.б.  болады деп көздейді. А 

өнімі түсімдерге қатысты пайдаға 28% үлес қосады, ал Б – 36% үлес қосады. Жылдық тұрақты 

шығындар 210 000 е.б. деңгейінде жоспарлануда. 

Залалсыздық нүктесінде іске асырудың сметалық көлемін есептеңіз (мың е.б. жуық мәнге дейін 

дөңгелектеңіз): 

О а) 398 мың е.б.; 

О б) 656 мың е.б.; 

О в) 231 мың е.б.; 

О г) 636 мың е.б. 

 

5.9. Альбом компаниясы тек 1 өнімді шығарады, оның 1 бірлігі 500 е.б. сатылады. Оның өнімді 

сатудан түскен жалпы түсімдердегі пайдаға қосқан үлесі - 45%. Компанияның жылдық тұрақты 

шығындары 750 000 е.б. құрайды.  Альбом компаниясы үшін өнім бірліктеріндегі шығынсыздық 

нүктесін есептеп көрсетіңіз. 

О а) 675 бірл.; 

О б) 3 333 бірл.; 

О в) 3 375 бірл.; 

О г) 1 500 бірл. 

 

Келесі ақпарат 5.10 және 5.11 тапсырмаларға қатысты. 

Плюс компаниясы А өнімін шығарады, ол бойынша мынадай ақпарат бар.  

 

Шығындық баптар  

1000 бірл. шығару 

кезіндегі шығындар, 

1 бірл. - е.б. 

3000 бірл. шығару 

кезіндегі 

шығындар, 1 бірл. - 

е.б. 

Негізгі жұмыскерлердің еңбегіне қатысты 

шығындар  7,00 7,00 

Материалдарға қатысты шығындар 5,00 5,00 

Үстеме өндірістік шығындар 4,20 1,70 

Сату бойынша үстеме шығындар  2,70 0,90 

 

5.10. А өнімімнің 1 бірлігіне айнымалы өндірістік үстеме шығындарды есептеңіз. 

О а) 4,20 е.б.; 

О б) 2,95 е.б.; 

О в) 1,70 е.б.; 

О г) 0,45 е.б. 

 

5.11. Плюс компаниясының жалпы тұрақты шығындарын есептеңіз. 

О а) 3750 е.б.; 

О б) 7350 е.б.; 

О в) 6450 е.б.; 

О г) 2700 е.б. 

Келесі ақпарат 5.12 және 5.13 тапсырмаларға қатысты. 

Альба компаниясы ағымдағы қаржылық жылы шығындарды калькуляциялаудың функционалдық 

жүйесін енгізуді іске қосады. 3 өнімді шығару жоспарлануда: 

  А Б С 

Смета бойынша жылдық өндірістік көлемі, 

бірл.   100 000     120 000      150 000    

Лектің мөлшері, бірл. 100 120 150 

Жабдыққа күтім жасау, әр лекке рет  2 4 5 

Материалдарды сатып алуға тапсырыстар, 

әр лекке рет 2 2 2 

Буып-түю уақыты, әр лекке минут  60 120 120 

 

Ағымдағы қаржылық жылға арналған шығындар түрлері бойынша сметалық шығындар: 

Жабдыққа күтім жасау шығындары – 130600 е.б. 

Буып-түю қызметтеріне қатысты шығындар - 140 000 е.б. 

Материалдарды сатып алуға қатысты шығындар– 185 000 е.б. 

 

5.12. А өнімінің 1 бірлігіне арнап материалдар сатып алудың сметалық шығындарын белгілеңіз. 

О а) 0,62 е.б.; 

О б) 0,31 е.б.; 

О в) 30,83 е.б.; 

О г).62,00 е.б. 

 

5.13. С өнімінің 1 бірлігіне қатысты жабдыққа күтім жасаудың сметалық шығындарын белгілеңіз. 

О а) 0,40 е.б.; 

О б) 0,08 е.б.; 

О в) 11,87 е.б.; 

О г) 2,00 е.б. 

 

5.14. Компания ағымдағы жылдың желтоқсан айына ақша қаражатының сметасын дайындауда. Сізде 

келесі ақпарат бар:  

  Сату көлемі, е.б. 

Қазан                    70 000    

Қараша                    75 000    

Желтоқсан                    86 000    

 

Сатудың 50% - ы сатылған күні төленетіні белгілі. Несиеге сатудың 70%-ы келесі айда 2% 

жеңілдікпен төленеді, ал сатылымның 26%-ы сатудан кейінгі екінші айда төленеді, 4%-ы бағалау 

бойынша  үмітсіз қарызға айналады. Желтоқсан айындағы ақшалай қаражаттардың бюджетінде 

қандай сома көрсетіледі? 

О а) 113700 е.б.; 

О б) 104600 е.б.; 

О в) 78350 е.б.; 

О г) 77825 е.б. 

 

Келесі ақпарат 5.15 және 5.16 тапсырмаларға қатысты. 

Компания келесі тоқсанға арнап смета әзірлеуде (тоқсанның орташа ұзақтығы 90 күн, ай 30 күн, 

есептеуді күнтізбелік күндер бойынша жүргізу керек). 

Келесі ақпарат бар:  

Жоспарланған сату: 

А өнімі - 5000 бірл., 

Б өнімі – 6300 бірл. 

Материалдарға қатысты шығындар, м - 1 бірл.: 

А-7 өнімі, 

Б-5 өнімі. 

Материалдың бағасы 1 м үшін 1,2 е.б. 

Кезеңнің басына қатысты қорлар: материал 1000 м, А өнімі - 850 бірл., Б өнімі - 700 бірл. 

Кезеңнің соңына қатысты жоспарланған қорлар: материал – 0,5 айға өнім өндіру үшін жеткілікті 

қалады, А өнімі – 10 күн ішінде сатуға арналған қор, Б өнімі - 15 күн ішінде сатуға арналған қор. 

 

5.15. Келесі тоқсанда смета бойынша А және Б өнімін қанша өндіру керектігін есептеңіз (бірлік). 

О а) А өнімі – 5556, Б өнімі - 7350; 

О б) А өнімі – 4706, Б өнімі - 6650; 

О в) А өнімі – 5000, Б өнімі - 6300; 

О г) А өнімі – 5850, Б өнімі – 7000. 

 

5.16. Өндіріс сметасының есептеулерін ескере отырып, сметаға сәйкес келесі тоқсанда материалдарға 

жұмсалатын соманы есептеңіз. 

О а) 91469 е.б.; 

О б) 76224 е.б.; 

О в) 1058072 е.б.; 

О г) 78230 е.б. 

 

5.17. Компания жаңа өнімді шығаруды қарастыруда. Бағалауға сәйкес, қолда бар дизайнмен табысқа 

жету ықтималдығы 75% құрайды, бірақ жаңа дизайнды әзірлеу мүмкіндігі бар. Жаңа дизайнмен 

табысқа жету деңгейі 95% - ға дейін көтеріледі деп есептеледі. Компания жаңа дизайнды әзірлеу 

құнын 100 000 е.б. бағалайды. Сәтсіздікке ұшыраған жағдайда өнімді сатудан түскен ақша ағымы 85 

000 е.б., ал егер компания табысқа жетсе – 300 000 е. б. болады деп күтілуде. Компанияға жаңа 

дизайнды әзірлеуге ең көп дегенде қанша қаражат бөлуі керек? 

О а) 150500 е.б.; 

О б) 100000е.б.; 

О в) 85000 е.б.; 

О г) 43000 е.б. 

 

Келесі ақпарат 5.18 және 5.19 тапсырмаларға қатысты. 

Компания бір-бірін жоққа шығаратын 4 жобаның ішінен таңдайды. Әрбір жобаны іске асыру мерзімі 

2 жыл деп есептелген және орындаудың сәттілігі нарық жағдайларына байланысты болады. 

Төменде жобалардан жоспарланған түсімдер және осындай нәтижелердің ықтималдығы туралы 

ақпарат берілген. 

Компанияның 

өніміне сұраныс  
Төмен Жақсы  Жоғары 

Ықималдық  0,15 0,55 0,3 

        

  мың е.б. мың е.б. мың е.б. 

1-жоба 330 500 470 

2-жоба 370 580 410 

3-жоба 420 600 210 

4-жоба 510 450 390 

5.18. Кірістердің ықтимал түсімдерін бағалау негізінде компанияға қандай жобаны таңдаған дұрыс 

болатынын көрсетіңіз? 

О а) 1-жоба; 

О б) 2-жоба; 

О в) 3-жоба; 

О г) 4-жоба. 

 

5.19. Алдағы 2 жылда нарықтың жағдайы туралы абсолютті ақпараттың құны қандай болатынын 

таңдаңыз? 

О а) 0 е.б.; 

О б) 20 000 е.б.; 

О в) 50 000 е.б.; 

О г) 100 000 е.б. 

 

5.20. «Нэш тепе-теңдігі» ұғымы үшін тұжырымдардың қайсысы дұрыс ЕМЕС болып табылады? 

О а) Барлық қатысушылардың стратегиясын өзгерту ұтыстың артуына әкеледі; 

О б) Ойынның әрбір жеке қатысушысына стратегияны өзгерткен тиімсіз; 

О в) Бұл екі немесе одан да көп ойыншыларға арналған ойын стратегияларының жиынтығы; 

О г) Бір қатысушы, егер басқа қатысушылар өз стратегияларын өзгертпесе, өз стратегиясын 

өзгерту арқылы ұтысты арттыра алады. 

 

 

 

ЕМТИХАНДЫҚ ТАПСЫРМАНЫҢ СОҢЫ 

ЖАУАПТАРҒА АРНАЛҒАН ҚОСЫМША ОРЫНДАР 

№  сұраққа жауап беруге арналған орын 

ЖАУАПТАРҒА АРНАЛҒАН ҚОСЫМША ОРЫНДАР 
 

№  сұраққа жауап беруге арналған орын 

шимай жазбаларға/есептеулерге арналған бет 

шимай жазбаларға/есептеулерге арналған бет 

шимай жазбаларға/есептеулерге арналған бет 

